
ABSTRAK 

Suatu kapasitor yang menggunakan enam jenis kertas sebagai bahan dielektrik telah 

dibina. Enam jenis kertas yang digunakan adalah kertas tanpa celupan sebarang minyak. 

dan kertas yang dicelup dengan minyak turpentin, kerosin, parafin, petrol dan syelek. 

Pengiraan dan penentuan nilai pemalar dielektrik bagi setiap jenis kertas yang digunakan 

adalah matlamat utama yang mahu dicapai dalam kajian ini. Melalui kajian yang 

dijalankan, nilai pemalar dielektrik bagi setiap jenis kertas yang dikaji adalah mematuhi 

nilai teori. Nilai pemalar dielektrik bagi kertas yang dicelup dengan minyak syelek 

memberikan nilai yang paling tinggi iaitu 6.03 manakala nilai paling rendah diberikan 

oleh kertas yang tidak dicelup dengan sebarang minyak iaitu 5.13. Pengkajian terhadap 

luas plat, jarak. antara plat dan jenis dielektrik yang digunakan membuktikan bahawa nilai 

kapasitans sesebuah kapasitor adalah berkadar terus dengan keluasan plat dan nilai 

pemalar dielektrik, serta berkadar songsang dengan jarak antara plat. 

ABSTRACT 

A very simple capacitor used six various kind of papers as dielectric is developed. The 

papers that have been used are paper without oil and paper which are saturated with 

turpentine, kerosene, paraffin, petrol and shellac oil. The determination of dielectric 

constant for each paper is the main objectives that want to be achieved for this 

experiment. From this experiment, the dielectric constants for each paper obeyed the 

theory value. The paper saturated with shellac oil gives the highest value which is 6.03. 

While, the lowest value for dielectric constant is 5.13 which are belonging to paper 

without oil. The investigation is established into the area of plate, distance between the 

plates and dielectric materials. These experiments shown that the capacitances of 

capacitor are direct proportional to the plate area and the dielectric constant of the 

materials while inversely proportional to distance between the plates. 

PENDAHULUAN 

1.1 Pengenalan 

Zaman revolusi mikroelektronik telah banyak mengubah corak dan kehidupan manusia di 

dunia Dalam teknologi moden yang serba lengkap, penggunaan peralatan elektrik dapat 

meningkatkan kecekapan kerja. lni dapat meningkatkan mutu hasil kerja dan 

meningkatkan daya pengeluaran. Peralatan-peralatan elektrik yang digunakan terdiri 

daripada litar-litar elektronik yang mempunyai banyak komponen. Salah satu daripada 

komponen-komponen ini ialah kapasitor. Kapasitor digunakan dalam litar radio, 

televisyen, komputer serta alat-alat elektrik yang lain. 

Kapasitor ialah sejenis alat elektronik yang terdiri daripada sekurang-kurangnya 

dua konduktor elektrik. Konduktor-konduktor itu dipisahkan oleh sejenis bahantara yang 

dinamakan dielektrik. Wayar penyambung disambungkan kepada setiap konduktor 

supaya bekalan elektrik boleh disambWlgkan kepada kapasitor. Kapasitor boleh berbentuk 

plat, sfera, sHinder dan sebagainya. Biasanya konduktor disebut plat, tidak kira apa 

bentulmya (Yahya & M.Nasir, 1990). 

Fungsi sesebuah kapasitor adalah untuk menyimpan cas elektrik. Apabila 

kapasitor dicaskan, medan elektrik wujud di antara plat-plat kapasitor itu. Tenaga elektrik 

disimpan dalam medan elektrik yang dihasilkan itu sebagai tenaga keupayaan elektrik 

(Cheong, 2002). 

Bahan penebat di antara dua plat logam suatu kapasitor disebut dielektrik COrob & 

Schultz, 2003). Antara bahan-bahan dielektrik yang biasa digunakan ialah seramik, u~ 

teflon, mika dan lain-lain lagi. Bahan-bahan dielektrik yang digunakan sebagai dielektrik 

kepada sesebuah kapasitor menentukan jenis-jenis kapasitor tersebut (Yahya & M.Nasir, 

1990). Contohnya, kapasitor-kapasitor yang terdapat di pasaran hari ini adalah kapasitor 

kertas, kapasitor m~ kapasitor elektrolit dan sebagainya 

Bahan dielektrik yang berbeza mempunyai nilai pemalar dielektrlk yang berbeza. 

Dalam kajian ini, penentuan nilai pemalar dielektrik kertas akan ditentukan dengan 

membina sebuah kapasitor yang menggunakan kertas sebagai bahan dielektrik. Kertas 

tersebut pula terdiri daripada enam jenis kertas yang berlainan iaitu kertas tanpa celupan 

minyak dan selebihnya adalah kertas-kertas yang dicelup minyak turpentin, kerosin, 

parafin , petrol dan syelek . 

1.2 Tujuan Kajian 

Tujuan kajian ini dijalankan adalah untuk menentukan nilai pemalar dielektrik bagi kertas 

berlainan jenis yang digunakan dalam pembinaan kapasitor dan seterusnya mengkaji 

faktor-faktor yang mempengaruhi nilai kapasitans kapasitor yang dibina. 

1.3 Objektif 

Terdapat lima objektifbagi kajian ini. Objektif-objektiftersebut ialah: 

1) Membina suatu kapasitor dengan menggunakan enam jenis kertas sebagai 

dielektrik. 

2) Mengkaji samaada nilai pemalar dielektrik akan berbeza bagi kertas yang berbeza. 

3) Melakukan perbandingan nilai pemalar dielektrik yang didapati daripada 

eksperimen dengan nilai teori. 

4) Menganalisis kapasitor yang telah dibina dengan melakukan proses mengecas dan 

menyahcas bagi kapasitor tersebut. 

5) Mengkaji faktor-faktor yang mempengaruhi nilai kapasitans bagi kapasitor. 

1.4 Skop kajian 

Skop kajian ini adalah penentuan nilai pemalar dielektrik kertas bagi enam jenis kertas 

yang berbeza iaitu kertas tanpa celupan minyak dan kertas yang dicelup dengan minyak 

turpentin, kerosin, parafin , petrol dan syelek. Kesan luas plat, jarak antara plat dan jenis 

dielektrik terhadap nilai kapasitans kapasitor yang dibina turnt dikaji. 

DAB 2 

ULASANPERPUSTAKAAN 

2.1 Kapasitor 

.. -
Kapasitor (atau 'kondenser') yang pertama telah direka oleh Van Musschenbroek dari j ~ 

. ':: :5 
.-: 

Leyden pada tahun 1746 (Abd. Rahman et al., 1995). Kapasitor yang direkanya itu ~ :~ 

dikenali sebagai balang Leyden, seperti yang ditunjukkan dalam Rajah 2.1. Balang 

Leyden adalah sebuah balang kaca yang diselaputi oleh kerajang logam pada bahagian 

dalam dan luarnya. Rod logam yang melalui penutup berpenebat balang akan bersentuhan 

dengan lapisan kerajang pada bahagian dalam balang tersebut. Balang Leyden dicaskan 

dengan mengecaskan kerajang di bahagian dalam dan luamya dengan cas yang 

berlawanan. Jika kedua-dua kerajang tersebut disambungkan dengan satu konduktor, 

balang tersebut dikatakan discas. 

Rodlogarn 

Cas positif 
/ Cas negatif 

Wayar 
Kerajang alwninium 

Rajah 2.1 Balang Leyden (Sumber daripada http://en.wikipedia.orglwikilLeyden 

Jar). 

Secara definisinya, kapasitor merupakan satu alat yang dapat menyimpan cas di 

mana kebiasaannya ia dibina menggunakan dua plat konduktor yang diletakkan 

berdekatan dan tidak bersentuhan antara satu sarna lain (Giancoli, 2002). Plat-plat 

tersebut berada dalarn keadaan selari dan diasingkan oleh bahan penebat yang dikenali 

sebagai dielektrik. Wayar penyarnbung digunakan untuk menyarnbungkan setiap plat 

konduktor dengan bekalan elektrik, ataupun pada alat-alat seperti kapasitans meter dan 

multimeter. 

Apabila voltan dibekalkan kepada satu kapasitor melalui suatu litar yang lengkap, 

maka elelctron akan mengalir dari terminal negatif bekalan untuk memberi elektron yang 

berlebihan kepada satu plat. Elektron tersebut terns mengalir ke plat yang bertentangan 

dengannya dan terus ke terminal positif bekalan dengan meninggalkan plat tersehut 

sebagai plat yang kekurangan elektron. Oleh itu, arus mengalir di dalarn wayar litar tetapi 

tidak ada arus yang mengalir menembusi dielektrik kapasitor (Yahya & M.Nasir, 1990). 

Setelah kapasitor mengecas sepenuhnya, arus tidak akan mengalir lagi. Rajah 2.2 

menggambarkan kaedah ringkas mengecaskan setiap plat menggunakan bateri. 

c 

+ 
Q Q 

v 
+ 

Rajah 2.2 Kaedah ringkas mengecaskan setiap plat menggunakan bateri 

(Sumber daripada Azizan et al., 2004). 

2.2 Jenis Kapasitor 

T erdapat dua jenis kapasitor iaitu kapasitor jenis tetap dan jenis boleh ubah. Kapasitor-

kapasitor yang terdapat dipasaran sekarang dikelaskan dan dinamakan berdasarkan 

kepada bahan dielektrik yang digunakan seperti udara, kertas, mika, seramik, polister, 

polistrena, elektrolitik dan sebagainya. 

2.2.1 Kapasitor Jenis Tetap 

Kapasitor jenis tetap adalah kapasitor yang mempunyai suatu nilai yang tertentu dan tidak 

boleh diubah. Contoh kapasitor tetap adalah kapasitor kertas, mika dan elektrolitik. 

(a) Kapasitor Kertas 

Kapasitor kertas adalah paling biasa dan ringkas berbanding kapasitor-kapasitor yang 

lain. Platnya terdiri daripada dua bilah kerajang aluminium panjang yang diasingkan oleh 

bilah-bilah kertas wax yang bertindak sebagai dielektrik. Pembinaan kapasitor kertas dan 

contoh kapasitor kertas yang telah siap dibina ditunjukkan dalam Rajah 2.3. Kapasitor 

kertas biasanya digunakan untuk nilai kapasitans yang sederhana iaitu di antara kira-kira 

0.001 bingga 1.0 ~F (Grob & Schultz, 2003). 

Penebat 

(B) 

Rajah 2.3 Kapasitor kertas (a) Pembinaan (b) Kapasitor yang telah siap dibina 

(Sumber daripada http://en.wikipedia.org/wiki/Capacitor). 

(b) Kapasitor Mika 

Kapasitor mika diperbuat daripada lapisan nipis logam yang dipisahkan oleh lapisan mika 

sebagai dielektrik. Ianya diletakkan dalam bekas plastik untuk: menghalang plat dan 

dielektriknya daripada rosak dan terhakis. Rajah 2.4 (a) menunjukkan keratan rentas 

untuk: sebuah kapasitor mika Mika merupakan dielektrlk yang baik dan boleh bertahan 

apabila voltan yang tinggi melaluinya. Nilai yang biasa bagi kapasitor mika adalah kira

kira 50 pikofarad hingga 0.02 mikrofarad. Beberapa bentuk: kapasitor yang berlainan 

ditunjukkan dalam Rajah 2.4 (b). 

Terodnal ~ 

KerajaDg 

Hekas Plastik 

Rajah 2.4 Kapasitor mika (a) Pembinaan (b) Kapasitor yang telah siap dibina 

(Sumber daripada http://en.wikipedia.org/wikifCapacitor). 

